Cofnodion Cyngor Cymuned Llanrug a Cwm y Glo a gynhaliwyd am 7.00 yh, Nos Fawrth 20fed Hydref 2015 yn y Sefydliad Coffa, Llanrug.

Presennol: Y Cynghorwyr Goronwy Hughes (Cadeirydd), Avril Jones (Is-gadeirydd), Meirwen Lloyd, 

Alan Pritchard, Phil Roberts, Rhys Parry, Hefin Jones, Rhian Thomas, Meryl Green, Nan Humphreys.

Ymddiheuriadau: Y Cynghorwyr Brian Jones, Delyth Tomos, Clifford Williams, Richard Robinson

Clerc: Meirion Jones

3)   Dim ymddiheuriadau

      Neb

4)   Datgan Buddiant Personol: 

Fe ddatganodd y canlynol ddiddordeb ar item 11
11  (i) a (ii) Yn Cynghorydd Goronwy Hughes

11   (iv) Y Cynghorydd Rhian Thomas

5)  Cadarnhau cofnodion mis Medi 2015

 Cadarnhawyd cofnodion mis Medi yn gywir
6)   Materion yn Codi o’r cofnodion 
a) Pwll Moelyn
Adroddodd y Clerc ei fod wedi siarad â Mr Dylan Lloyd a'i fod wedi gado e-bostio llythyr i’r Clerc gellir ei anfon at y Gymdeithas Tai.
Penderfynwyd: Derbyn y wybodaeth
b) Ffordd Cwm y Glo

Adroddodd y Clerc ei fod wedi cysylltu â Chyngor Gwynedd parthed cyflwr cyfredol y ffordd drwy bentref Cwm y Glo. Adroddwyd ymhellach fod Cyngor Gwynedd wedi ymateb ac wedi rhoi esboniad o’r sefyllfa.
Penderfynwyd: Derbyn yr adroddiad
7)  Cyllideb

Penderfynwyd gohirio trafod y gyllideb hyd nes bydd y pwyllgor Cyllid wedi cyfarfod.
8)  Coed Nadolig

Adroddwyd ei bod yn agosáu at y cyfnod i archebu coed Nadolig ar gyfer Llanrug a Cwm y Glo. Yn dilyn digwyddiadau llynedd gyda choeden Cwm y Glo, pwysleisiwyd nad oedd angen sefyllfa gyffelyb eleni.  
Penderfynwyd: Y Cynghorydd Nan Humphreys i gysylltu â Glasfryn i archebu dwy goeden Nadolig, o bymtheg troedfedd yr un, ar gyfer Llanrug a Cwm y Glo. Hefyd, holi pe bai Glasfryn yn gallu eu gosod, neu ydynt yn gwybod am rywun sydd yn eu gosod.
9)
Pen Lythyr y Cyngor
Adroddwyd gan y Clerc fod safon y pen lythyr yn dirywio, oherwydd ei fod yn cael ei gopïo ac yn anffodus nid yw ar gael ar ffurf PDF. Adroddwyd ymhellach fod aelodau yn y gorffennol wedi mynegi bwriad i addasu’r pen lythyr ac efallai mai nawr yw’r amser i wneud hynny.
Penderfynwyd: Y Cadeirydd i gysylltu â Mr Gareth Roberts o Fenter Fachwen, oherwydd ganddo ef mae’n debygol fod yr un gwreiddiol ac yna i ail edrych ar y llun.
10) Ceisiadau Cynllunio
C15/0291/23/LL – Codi estyniad deulawr ar ochr yr eiddo ynghyd ac estynnu cwrtil, darparu trac a mynedfa newydd.

Lleoliad – Bryn Tirion, Ceunant, Llanrug, LL55 4SA
Penderfynwyd: Dim gwrthwynebiad i’r cais
C15/1022/23/LL – Cais i newid defnydd llawr gwaelod y cyn dafarn i ddefnydd swyddfa.

Lleoliad – Llawr Gwaelod, The Snowdon Inn, Cwm y Glô, Gwynedd, LL55 4EE.
Penderfynwyd: Dim gwrthwynebiad i’r cais
C15/1061/23/LL – Cais i ddiwygio amod 2 o C97A/0447/23/LL i newid dyluniad plot 48 a 49.

Lleoliad – Nant y Glyn, Llanrug, Gwynedd, LL55 4AH
Penderfynwyd: Dim gwrthwynebiad i’r cais
11) Cais am grantiau ariannol gan y Cyngor
Adroddwyd fod nifer o geisiadau am arian wedi dod i law.

Penderfynwyd: Caniatáu'r grantiau canlynol i’r mudiadau yma: -
i) Y Sefydliad Coffa




£2,100

ii) Eco’r Wyddfa

   



   £700

iii) Ysgol Feithrin Llanrug
   



   £700

iv) Eisteddfod Bentref Llanrug a Chwm y Glo

   £350

v) Seindorf Arian Llanrug



   £700

12) Maes Parcio Ystorfa, Llanrug

Adroddwyd fod y wal yn y Maes Parcio wedi ei dymchwel drwy ddamwain. Cyfeiriwyd hefyd at e-bost a dderbyniwyd oddi wrth Y Cynghorydd Charles Jones yn  dweud ei fod wedi derbyn cwyn gan etholwr yn dweud fod y llinellau melyn ar y Maes Parcio wedi gwisgo a bod yr etholwr wedi cael trafferth parcio ar y safle parcio i’r anabl. Aethpwyd ymlaen i drafod y sefyllfa cyffredinol tu allan i’r Ystorfa Llanrug ac yn enwedig safle’r blwch post, sydd yn rhwystr i weld traffig o gyfeiriad Llanberis wrth dynnu allan o Ffordd Glanmoelyn ar y brif ffordd (A4086). Dywedwyd yn bellach fod problemau parcio yn bodoli a bod hi’n waeth nawr oherwydd bod ‘Londis’ wedi cae a phobl yn defnyddio'r Ystorfa. Rhagdybiwyd bydd y sefyllfa yn gwella pan fydd Co-op wedi agor.
Penderfynwyd:
· Y Clerc i gysylltu â Cyngor Gwynedd i gael pris am ail beintio’r Maes Parcio.
· Y Clerc y gysylltu â’r Post Brenhinol i symud y blwch post ac i leisio pryder ei fod yn rhy fach, yn enwedig dros y Nadolig.
· Y Clerc i gysylltu â Chyngor Gwynedd i leisio cwyn am y parcio oddi amgylch Ystorfa, Llanrug.
13) Llwybrau Cyhoeddus
Cais i gofrestru llwybrau cyhoeddus o Stad Glanffynnon i’r A4086 ac i’r Llwybr Cyhoeddus rhwng Ogwen a Ffordd Glanffynnon.

Penderfynwyd:

Cytuno i gysylltu â Chyngor Gwynedd i gofrestru’r llwybrau.
Daeth y Cyfarfod i ben am 20:44
Arwyddwyd

Cadeirydd





Dyddiad
